
 АЙМГИЙН ИРГЭДИЙН ТӨЛӨӨЛӨГЧДИЙН ХУРЛЫН

ТЭРГҮҮЛЭГЧДИЙН ТОГТООЛ

2009 оны 04 сарын 12 өдөр 

Дугаар 24               Чойбалсан хот

“Аялал жуулчлал хөгжүүлэх” аймгийн дэд хөтөлбөр, 

төлөвлөгөө батлах тухай.


Монгол улсын “Аялал жуулчлалын тухай” хуулийн 18 дугаар зүйлийн 18.1.4-т заасныг үндэслэн аймгийн Иргэдийн Төлөөлөгчдийн Хурлын Тэргүүлэгчдээс ТОГТООХ нь:


1. Аймгийн “Аялал жуулчлал хөгжүүлэх” дэд хөтөлбөрийг 1 дүгээр хавсралтаар, хөтөлбөр хэрэгжүүлэх арга хэмжээний төлөвлөгөөг 2 дугаар хавсралтаар тус тус баталсугай. 


2. Хөтөлбөр, төлөвлөгөөг хэрэгжүүлж, төлөвлөгөөнд тусгагдсан ажлуудыг аймгийн Засаг даргын үйл ажиллагааны мөрийн хөтөлбөр, нийгэм, эдийн засгийн хөгжүүлэх үндсэн чиглэлд тусгаж, төвлөрсөн болон орон нутгийн төсөв, гадаад, дотоодын байгууллагуудын зээл, тусламж, хандив хөрөнгийн хүрээнд зохион байгуулахыг аймгийн Засаг даргын орлогч, аялал жуулчлал хөгжүүлэх салбар зөвлөлийн дарга /Л.Хишигтогтох/-д үүрэг болгосугай.


3. Хөтөлбөр, төлөвлөгөөний хэрэгжилтэд хяналт тавьж ажиллахыг ИТХ-ын Тэргүүлэгчдийн нарийн бичгийн дарга /Б.Энхээ/-д даалгасугай.

4. Энэхүү хөтөлбөр, төлөвлөгөө батлагдсантай холбогдуулан аймгийн Иргэдийн төлөөлөгчдийн хурлын Тэргүүлэгчдийн 2005 оны 95 дугаар тогтоолыг хүчингүй болсонд тооцсугай. 

ТЭРГҮҮЛЭГЧДИЙН ДАРГА                                       Н.ХҮРЭЛБААТАР

НАРИЙН БИЧГИЙН ДАРГА                                                Б.ЭНХЭЭ

Аймгийн ИТХ-ын Тэргүүлэгчдийн 2009 оны

... тоот тогтоолын 1 дүгээр хавсралт

Дорнод аймагт аялал жуулчлал 

хөгжүүлэх дэд хөтөлбөр

Нэг. Хөтөлбөрийн зорилго, зорилт

1. Хөтөлбөрийн зорилго: Дорнод аймагт аялал жуулчлалыг байгаль, түүх, соёлын дурсгалт газруудыг түшиглэн орон нутгийн онцлогтой аялал жуулчлал хөгжих таатай боломж, нөхцлийг бүрдүүлэх, менежментийг сайжруулах, аймгийн эдийн засгийн хөгжилд дорвитой хувь нэмэр оруулан, иргэдийн амжиргааны түвшинг нэмэгдүүлэхэд оршино.
2. Хөтөлбөрийн зорилт: Хөтөлбөрийн зорилгыг хэрэгжүүлэхийн тулд дараах зорилтуудыг дэвшүүлж байна.

1. Аялал жуулчлалын үйл ажиллагаанд гол дэм үзүүлэгч болох гадаад, дотоод мэдээлэл сурталчилгаа, сургалтыг эрчимтэй хөгжүүлэх, хүртээмжийг дээшлүүлэх

2. Аялал жуулчлалын салбарт ажиллаж буй үйлчилгээний байгууллагуудын үйл ажиллагааны чанарыг стандартын түвшинд хүргэж, мэргэжлийн боловсон хүчний хангамж, ур чадварыг сайжруулах.

3. Аялал жуулчлалын үйл ажиллагаа эрхлэх аж ахуйн нэгжүүд, жуулчны бааз, амралт, сувиллын газруудыг нэмэгдүүлэх орчин нөхцлийг бүрдүүлэх.

4. Аялал жуулчлалын маршрутыг тогтоон, экологийн тэнцвэрт байдалд нөлөөлөхгүйгээр нийгэм, эдийн засгийн хөгжилд тодорхой хувь нэмэр оруулах

5. Жуулчид, амрагчдад зориулсан соёл урлагийн тусгай хөтөлбөртэй болж, аялал жуулчлалын бүтээгдэхүүний агуулга, хүрээг өргөжүүлэх

6. Аялал жуулчлалын үйл ажиллагаанд орон нутгийн иргэдийн оролцоог идэвхижүүлж, тэдний орлогыг нэмэгдүүлэх

7. Орон нутагт аялал жуулчлалыг тогтвортой хөгжүүлэх талаар гадаад, дотоодын байгууллагуудтай хамтран ажиллаж, хөрөнгө оруулалтыг дэмжих

8. Олон улсын болон бүсийн чанартай урлаг, спортын болон эвент арга хэмжээг уламжлал болгон санаачлан зохион байгуулах.

9. Аялал жуулчлалын байгууллага болон аялал жуулчлалын үйлчилгээний байгууллагуудын үйл ажиллагааг бодлогоор дэмжих, аялал жуулчлалд төрийн байгууллагуудын нөлөөг цогцолбороор шийдэх.

Эдгээр зорилтуудыг хэрэгжүүлэх арга хэмжээ:

1. Гадаадын аялал жуулчлал, түүн дотроо бүс нутгийн аялал жуулчлалыг түлхүү хөгжүүлэх талаар онцгой анхаарал тавих.

2. Мэдээлэл сурталчилгааг өргөжүүлж, аймаг болон аялал жуулчлалын салбарын байгууллагуудын танилцуулга, нугалбар, сэтгүүлийг цаг тухай бүр шинэчлэн гаргаж байх.

3. Мэдээллийн төвтэй болох, үүнд түшиглэсэн аялал жуулчлалын мэдээллийн сан, сүлжээг бий болгох.

4. Интернэтэд байрлуулсан www.dornod.mn вэб сайтын “Аялал жуулчлал” буланг сурталчилгааны нэг хэрэгсэл болгон тогтмол баяжуулж, аялагч, жуулчдыг бүтээгдэхүүн, мэдээллээр хангах, улмаар орос, англи, хятад хэл дээр ажиллуулах

5. Гадаад, дотоодын жуулчдын тоо, сонирхлын талаарх судалгаа, мэдээ авах аргыг сайжруулан, боловсронгуй болгож хэтийн төлөвийг боловсруулан төлөвлөх.

6. Жуулчдын анхаарлыг татах зорилгоор байгаль, газар нутагтай холбоотой домгийг судлаж дэлгэрүүлэн сурталчилах 

7. Аялал жуулчлалын үйл ажиллагаа эрхэлдэг аж ахуйн нэгж, байгууллагуудыг нэмэгдүүлэх, түүнд ажиллах мэргэжлийн боловсон хүчний хангамжийг сайжруулах, үйлчилгээг чанаржуулах.

8. Олон улсын болон бүсийн чанартай урлаг соёл, спортын томоохон арга хэмжээнүүд, сургалт семинарыг уламжлал болгон зохион байгуулах.

9. Аймгийнхаа онцлог шинж чанарыг харуулсан бэлэг дурсгалын бүтээгдэхүүний үйлдвэрлэлийг хөгжүүлж, зах зээлд борлуулахад нь дэмжлэг үзүүлэх.

10. Зочид буудлуудыг аттестатчилан зэрэглэл тогтоох, үйлчилгээний чанарыг өндөр  стандартад хүргэх талаар арга хэмжээ авах, өндөр зэрэглэл бүхий зочид буудал барих, үйл ажиллагаагаа явуулахад тодорхой дэмжлэг үзүүлэх.

11. Өсвөр насны хүүхдэд түүх, соёл, байгалийн үзэсгэлэнт газруудыг тахиулах, хайрлан хамгаалах хүмүүжил олгох талаар ерөнхий боловсролын сургуулиудын сургалтын хөтөлбөрт тусгах.

12. Жуулчдад үйлчлэх соёл, урлагийн тусгай хөтөлбөртэй болох

13. Орон нутгийн иргэдийг жуулчдад үйлчлэх талаар мэдлэгтэй болгох, сургалт зохион байгуулах.

14. Үндэстэн, ястны аж амьдрал, зан заншлийг сурталчлах, нутгийн иргэдээр жуулчдад үзүүлэх бүтээгдэхүүн бэлтгүүлэх.

15. Эмчилгээний чиглэлийн рашаан, булгийн найрлагын судалгааг хийж, нарийн бүртгэлжүүлэн, цаашид ашиглах, амралт сувиллын чиглэлээр үйл ажиллагааг сэргээхэд дэмжлэг үзүүлэх.

16. Аялал жуулчлалын чиглэлээр сургалт, сурталчилгааг тогтмолжуулах.

17. Хил залгаа хөрш ОХУ-ын Чита муж, БНХАУ-ын ӨМӨЗО-ны Хөлөнбуйр, Хянган аймаг, Манжуур хоттой аялал жуулчлалын чиглэлээр хамтран ажиллах гэрээ хэлцлүүдийг ажил хэрэг болгох, үүндээ аялал жуулчлалын байгуулагуудыг татан оролцуулах. Мөн бусад орны зохих байгууллагуудтай аялал жуулчлал хөгжүүлэх талаар гэрээг хэлцлүүд байгуулах.

18. Аялал жуулчлалын чиглэлийн замыг засварлах, тэмдэгжүүлэх, жуулчдыг хүргэх унаа, тээврийн асуудлыг шийдвэрлэх

19. Орон нутагт амралт, чөлөөт цаг өнгөрүүлэх бололцоог нийт иргэдэд олгож, улмаар өвлийн аялал жуулчлалыг хөгжүүлэх санаачлагыг дэмжин тогтвортой хөгжилд тус дэм болох

20. Аялал жуулчлалын салбарт гадаад, дотоодын хөрөнгө оруулалтыг дэмжиж оруулах

21. Аялал жуулчлал эрхэлж байгаа байгууллагуудын үйл ажиллагааг стандартын түвшинд хүргэх, амрагч, жуулчдын тоог нэмэгдүүлэх.

22. Хөрш зэргэлдээ 3 улсын “Аялал жуулчлалын өдөр”-ийг Чойбалсан хотод зохион байгуулах.

23. Аялал жуулчлалыг бүсчлэн хөгжүүлэх, зүүн бүсийн сүлжээ байгуулах, Хэнтийн, Сүхбаатар аймгийн онцлог газруудыг үзүүлсэн дотоодын тойрон аяллын маршрутыг хамтран батлах.

24. Аялал жуулчлалын нөөц болох түүх дурсгал, байгалийн үзэсгэлэнт газар, хөшөө дурсгал, соёлын өвийг нандигнан хамгаалах, бүртгэлжүүлэх, сэргээн засварлах, улмаар аялал жуулчлалд татан оруулах нөхцөл боломжийг нэмэгдүүлэх.

25. Хэнтийн аймгийн Өмнөдэлгэр, Дадал сумдаар дамжуулан “Чингисийн зам” аялал жуулчлалын нэгдсэн маршрут бий болгох, урсгалыг дэмжих

26. Баяндун сумын Угтам уул, Угтамын хийд, Халхгол сумын Их Бурхантын чиглэлд шашны аялал жуулчлалын маршрут гаргах, гадаадын жуулчдыг татах. Мөн бөө мөргөлийн үнэт зүйлийг хамгаалан баяжуулж, аялал жуулчлалын бүтээгдэхүүн болгох.

27. Хятад, Япон, Солонгос, ОХУ болон европын орнуудад сурталчлах замаар энэ бүс нутгийг олон улсын болон Зүүн хойд Азийн аялал жуулчлалын сүлжээнд хамруулах.

28. Жуулчны аюулгүй байдал, сэтгэл ханамжтай байдлыг хамгаалан бататгах үүднээс төрийн хяналтыг сайжруулах, холбогдох арга хэмжээг шуурхай хэрэгжүүлэх нөхцөл бололцоог дээшлүүлэх, төрийн байгууллагуудын уялдааг сайжруулах

29. Өвлийн аялал жуулчлалыг хөгжүүлэх талаар идэвх санаачлагыг дэмжих, хөгжих нөхцлийг бүрдүүлэх.

Хоёр. Нийтлэг үндэслэл

1. Нийгэм эдийн засгийн байдал

Орон нутагт аялал жуулчлалын салбарыг хөгжүүлэхэд улс төр, нийгэм, эдийн засаг, байгаль орчин, дэд бүтцийн тохиромжтой нөхцөл шаарддаг.

1931 онд ардын засаг Монгол улсын засаг захиргаа, нутаг дэвсгэрийн нэгжийг шинэчлэн Дорнод аймгийг байгуулсан. Анх байгуулагдахдаа 21218 өрх бүхий 96214 хүн амтай байжээ. Одоо Дорнод аймаг засаг захиргааны нэгжийн хувьд 14 сумтай, халх, буриад, үзэмчин, барга, урианхай, өөлд, казак зэрэг ястнаас бүрдсэн 74,5 мянган хүн амтай. Аймгийн төв Чойбалсан хот 40,0 мянган хүн амтай. 13 сумд төвлөрсөн эрчим хүчинд холбогдсон, 1 сум сэргээгдэх эрчим хүчний эх үүсвэрээр хангагдсан.

Аймгийн төвд уран зургийн галарей, түүх угсаатны, байгалийн, Дайчин алдрын “Ялалт”, ЗХУ-ын маршал Г.К.Жуковын, сумдад орон нутгийг судлах музейнүүд ажилладаг. 

Зам, тээврийн хувьд дотоодын тээвэрт 370 орчим км төмөр зам ашиглагдаж байна. Энэ замаар Ази, Европын орнуудтай шууд холбогддог бөгөөд цаашдаа “Түмэн бүс” хөтөлбөрийн хүрээнд Баянтүмэнгийн төмөр замыг БНХАУ-ын Рашаантын чиглэлд 450 гаруй км зам тавьж холбох төслийн урьдчилсан судалгааг Шведийн зөвлөх сангийн санхүүжилтээр хийгээд байгаа ба БНХАУ-ын Засгийн газрын дэмжлэгтэйгээр Бичигт-Баруун-Урт-Чойбалсангийн чиглэлийн төмөр зам барих ажлын техник эдийн засгийн үнэлгээг хийж байна. 

Монгол улсын Засгийн газрын шийдвэрээр Чойбалсан хотын онгоцны буудлыг Буянт-Ухаангийн олон улсын онгоцны буудлын нөөц буудал болгон өргөтгөл хийж, 2001 онд ашиглалтад оруулсан. Тус буудал онгоц хөөрч буух 2,8 км 40 м өргөн өндөр даацын бетон зурвас бүхий нийтдээ 112000 м2 талбайтай бөгөөд ОХУ-ын АН-30, ТУ-154, ИЛ-86, АНУ-ын Боинг-727, С-130 зэрэг томоохон онгоцууд буух, гадаадын жуулчдыг Улаанбаатар хотоор дамжуулалгүй шууд Дорнод аймагт хүлээн авах боломжтой юм. 2009 оноос Чойбалсан-Хайлаарын чиглэлийн олон улсын агаарын шинэ зам нээгдэж байна. Авто тээврийн үйлчилгээг Тээвэр зохицуулалтын алба эрхлэн хот хоорондын болон сум хоорондын зорчигч тээврийг зохион байгуулдаг, хот дотор нийтийн тээвэрт 7 чиглэлд 20 микроавтобус иргэдэд үйлчилж байна. Таксины үйлчилгээг хувийн жижиг машинтай иргэд үзүүлдэг.

Дорнод аймаг хөрш зэргэлдээ ОХУ-тай Ульхан-Майхан–Верхный Ульхан, Эрээнцав–Соловьёвск чиглэлээр, БНХАУ-тай Хавирга-Архашаат, Баянхошуу-Өвдөг, Сүмбэр-Рашаант зэрэг чиглэлээр улирлын болон байнгын үйл ажиллагаатай хилийн боомттой.

Аймагт эрүүл ахуйн стандартын нөхцөл шаардлага хангасан нэг ээлжиндээ 5-120 хүн хүлээн авах хүчин чадалтай 20 гаруй зочид буудал, 5 ресторан, 20 бар, 18 кафе, 30 гаруй цайны газар ажилладаг.

Аймгийн төв болон бүх сумдад ХААН, Монгол шуудан банк, Чойбалсан хотод Хас, Зоос, Голомт, Худалдаа хөгжлийн банкууд үйл ажиллагаагаа явуулдаг ба олон улсын хооронд мөнгө гуйвуулах MONEYGRAMM, WESTERN UNION үйлчилгээ үзүүлдэг.

“Монголын цахилгаан холбоо” ХК аймгийн бүх нутаг дэвсгэрт суурин ба F-zone хөдөлгөөнт, Чойбалсан хотод болон бүх сумдад Mobicom, Skytel, Unitel, G-Mobile компаниуд хөдөлгөөнт холбооны үйлчилгээ үзүүлдэг.

2. Дорнодын уудам талын байгалийн үзэсгэлэнт газар, ан амьтны нөөц, онцлог:

Дорнодын уудам тал бол байгалийн үзэсгэлэн бүрдсэн экологийн хувьд унаган төрхөөрөө хадгалагдаж үлдсэн, талын экосистем бүхий дэлхийд цөөхөн газар нутгийн нэг юм.

Дорнод аймаг 123,5 мянган хавтгай дөрвөлжин км нутаг дэвсгэртэй, газарзүйн байршлын хувьд хойд талаараа ОХУлс, зүүн, зүүн өмнөд талаараа БНХАУ-тай, баруун, баруун урд талаараа Сүхбаатар, баруун талаараа Хэнтий аймагтай хиллэдэг, Ази номхон далайн орнуудад хамгийн ойр дэд бүтэц, зам тээврийн хувьд харьцангуй сайн аймаг юм. Чойбалсан хот Улаанбаатар хотоос 665 км алслагдсан, далайн түвшнээс дээш 700 метрт оршдог.

Хойд хэсгээрээ Хэнтийн нурууны салбар уулс, зүүн өмнөд талаараа Хянганы салбар уулсаар хүрээлэгдсэн, нийт нутгийн 30 хувийг ойт хээр, 70 хувийг тал хээрийн бүс эзэлдэг.

Дорнод аймгийн нийт нутгийн 4/5-ийг тэгш тал, гүвээ тогод бүхий тал хээр эзэлдэг ба зүүн өмнө хэсэгт Дорнод монголын /Мэнэн, Тамсаг, Матадын/ өргөн уудам тэгш тал үргэлжилдэг бөгөөд улсын тусгай хамгаалалтад нийт 5704 км2 буюу 570,4 мянган га талбай байна. Монгол улсын алдарт уудам тэгш тал “Мэнэнгийн тал” 100 гаруй км үргэлжлэх бөгөөд зарим газраараа 150 км өргөн юм. Монгол улсын хамгийн нам дор газар болох Хөх нуур далайн түвшнээс дээш 560 м өндөрт оршдог.

Дорнод аймаг эх газрын эрс тэс уур амьсгалтай. Нарлаг өдөр олонтой, жилийн 250-260 өдөр нартай цэлмэг, жилд дунджаар 200-300 мм тунадас унаж, цаг агаарын дундаж температур өвөлдөө -27, зундаа +21 хэм байдаг, нэлээд хуурай, хур тунадас бага ордог, ихэвчлэн баруун болон баруун хойт зүгээс 2-6 м/с хүртэл салхилдаг. Өвөл цас баг хүйтэн бөгөөд удаан үргэлжилдэг, хавар, намар, зун богино, хур тунадас бага байдаг.

Дорнод аймгийн гол нуурууд нь Номхон далайн ай савд хамаарах бөгөөд 3060 км урттай 128 гол горхи, 173 нуур, 300 гаруй булаг шанд тэмдэглэгдээд байна. Хэнтийн нуруунаас эх авсан Хэрлэн, Онон, Улз, Тээл, Дөч, Ямалх, Хянганы нуруунаас эх авсан Халх, Нөмрөг, Дэгээ, Галтастай, Алтан гол зэрэг голууд, Буйр, Яхь, Хөх, Сүм, Баруун шаварт, Баян эрхэт, Шаварт, Шорвог, Жирмийн цагаан, Бор давст, Булган шавар, Галуут, Дөрөө, Чух, Гүнцэнгэлэг, Галт зэрэг олон нуур байдаг.

Эмчилгээний зориулалтаар хэрэглэж болох олон төрлийн рашаан устай. Цагаан хөндийн рашаан нь ходоод, хоол боловсруулах эрхтний эмчилгээний зориулалттай бөгөөд гидрокарбонат, кальци, магни, натри, нүүрсхүчлийн хий, цахиурын исэл агуулсан эрдэсжилт 1,5 гр/л. Цагаан хөндийн рашаанаас холгүй уушигний Лүнгийн рашаан, бөөрний эмчилгээний зориулалттай Эмтийн рашаан оршдог. Утаат минчүүр хэмээх монгол улсад цор ганц эмчилгээний өндөр ач холбогдолтой халуун хийн рашаантай.

Монгол улсын улаан номонд бүртгэгдсэн 40 гаруй зүйлийн эмийн ургамал, 10 орчим зүйлийн ашигт ургамалтай ба Монгол улсаас өөр улсад ургадаггүй, ховор, олон төрлийн эфирийн тос агуулсан ургамал энэ бүс нутагт ургадаг. Эдгээр ургамлууд тансаг үнэртэй, эмийн үйлдвэрт хамар хоолой, амьсгалын замын болон үрэвсэлт өвчин анагаах эм бэлдмэл гаргах, гар нүүрийн арьс төлжүүлэх, элдэв цацраг туяанаас хамгаалах гоо сайхны үйлдвэрт хэрэглэгдэх ирээдүйтэй.

Дорнод аймгийн нутагт 6 баг, 16 овог, 47 төрөлд хамаарах 70 зүйл хөхтөн амьтан байдаг ба үүнээс нэн ховор 6, элбэг тархацтай 3, ердийн тархацтай 30 гаруй зүйл байдаг. Агнуурын ач холбогдолтой зээр, тарвага, шар үнэг, хярс, чоно зэрэг 24 зүйл хөхтөн амьтан байдаг.

Дорнод аймгийн тал хээрийн бүс нь төв азийн цагаан зээрийн өлгий нутаг. Төв азийн цагаан зээрийн 70 хувь нь энд оршин нутагладаг. 2004 оны байдлаар 700,0 мянган цагаан зээр тоологдсон.

Онон, Улз, Халхголын сав нутгуудад дэлхийн улаан номд орсон буга, хандгай, баавгай, гахай, ондатр, илбэнх, шилүүс зэрэг 20 орчим зүйлийн ховор амьтдаас гадна бүх нутгаар үнэг, хярс, чоно, дорго, мануул, бор гөрөөс, цагаан зээр, төрөл бүрийн махчин шувууд амьдардаг.

Аймгийн хэмжээнд 330 зүйлийн шувуу бүртгэгдээд байна. Үүнээс байнгын суурин байдаг 61, нүүдлийн 262, зусаж өндөглөдөг 212, дайрч өнгөрдөг 66 зүйл шувууд байдаг байна. Мөн дэлхийн болон Монголын улаан номонд бүртгэгдсэн, дэлхийд нэн ховордсон 22 зүйлийн ховор шувууд нутагладаг. Тал хээрийн бүсийн Улз голын сав газар ба Азаргын голын адаг, Ташгай нуур орчимд гадаадын шувуу сонирхогчид, жуулчдын сонирхол татах, дэлхийд нэн ховордсон цэн тогоруу, цагаан тогоруу, алаг тогоруу, хар тогоруу, реликт цахлай, хургач бор, цууцал, монгол бялзуухай зэрэг нийт 38 зүйлийн ховор жигүүртэн шувууд байдаг.

Дорнод аймагт байх гол нууруудад 11 овог, 36 төрөлд хамаарах 41 зүйл загас бүртгэгдээд байгаагаас ердийн тархацтай 24, ховор 12, нэн ховор 4 зүйлийн загас байна. Үүнээс Халхголд 20, Нөмрөг голд 14, Дэгээ голд 8, Азарга голд 2, Тамсагийн булагт 2, Хэрлэн голын савд 24, Шаазан нуурт 10, Улз, Хөх, Дөрөө нуурт 9, Онон голын саваар 28 зүйл загас байна.

3. Улсын тусгай хамгаалалттай газар.

Дорнод аймгийн нутаг дэвсгэрт дархан цаазат газар 3, байгалийн нөөц газар 3 тогтоогдож улсын тусгай хамгаалалтад байдаг. Үүнд:

Дорнод Монголын дархан цаазат газар: Хялганат талын экосистем, цагаан зээрийн байршлыг хамгаалах зорилгоор 1992 онд Улсын бага хурлын тогтоолоор дархан цаазат газрыг тогтоон баталсан. Матад, Халхгол, Сүхбаатар аймгийн Эрдэнэцагаан сумын нутгийн 570,3 мянган га газрыг хамардаг. Дорнод Монголын дархан цаазат газрын хэсэг газарт элсэн манхан, Вангийн цагаан уул хэмээх домогт үзэсгэлэнт уул байдаг. Монгол улсын Улаан номонд орсон дорнодын сармаахай, дагуурын зараа гэсэн 2 зүйл бүртгэгдсэн байна. Мөн гангар хун, хонины тоодог, цэн тогоруу, реликт цахлай энд бүртгэгдсэн ба нэн ховор идлэг шонхор, азийн цууцаль зэрэг шувууд нүүдлийн үедээ дайрч өнгөрдөг байна.


Монгол Дагуурын дархан цаазат газар: Хээр тал, амьтан, ургамал, нүүдлийн болон усны шувуудын амьдрах орчин болох ус намгархаг газар, нутгийг байгалийн төрхөөр нь хамгаалах, судалгаа шинжилгээ явуулах зорилгоор 1992 онд дархан цаазат газраар тогтоож, 1994 онд Монгол-Орос-Хятадын хамтарсан Дагуурын дархан цаазат газар болгон өргөжүүлсэн. 1997 онд зүүн хойд Азийн тогоруу хамгаалах олон улсын сүлжээний нутагт хамруулсан. Дархалсан газар Чулуунхороот, Дашбалбар, Гурванзагал сумын нутгийг хамарсан 103 мянган га талбай байдаг. ДЦГ-т намхан уулс, толгод бүхий Тарь нуурын өмнөд хэсгийн ухаа гүвээт тал, Улз голын дагуух нарийн зурвас бүхий ус намаг байдаг. Энд Зүүн Азид тархсан тоо толгой нь ховордож буй цэн, хар, цагаан, өвөгт тогоруу өндөглөдөг, нүүдлийн үедээ олноороо бөөгнөрөн цуглардаг.


Нөмрөгийн дархан цаазат газар: 1992 онд тогтоосон Халхгол сумын нутагт хилийн дагуу Хянганы нурууны баруун хойд хэсгийн ойт хээр, хээрийн мужид 311,2 мянган га талбай байдаг ба навчит ой, Хянганы нурууны амьтан, ургамал, усны хагалбар газрыг хамгаалах зорилгоор байгуулсан. Энд хар мөрний хандгай, цариг могой, манжуурын сохор номин, халиу, хүрэн баавгай зэрэг амьтад, хошуу, байгалийн галуу, усны нөмрөг бүргэд, зээрд шонхор, цэн тогоруу, усны цагаан сүүлт бүргэд, тас, азийн цууцаль зэрэг дэлхийд устах аюулд орсон шувууд байдаг.


Яхь нуурын БНГ: Цагаан зээр байршдаг, нүүдлийн гол зам, усны шувуудын нүүдэллэн өнгөрөх орчныг хамгаалах зорилгоор 1998 онд хамгаалалтад авсан ба Чойбалсан, Сэргэлэн, Гурванзагал сумдын хилийн зааг 251388 га нутаг хамарна. Энд цагаан зээр, чоно, тарвага, хярс, шинэс зэрэг амьтан, нуурын эрэг орчмоор нүүдлийн болон эргийн шувууд, үүний дотор тас, сар зэрэг махчин шувууд, талын бэсрэг уулс, хадархаг гүвээ толгодыг үзэх боломжтой.


Угтамын БНГ: Угтам уулын байгалийн төрхийг хэвээр нь хадгалах, ан амьтан, ховор ургамлынх нь нөөц баялгийг хамгаалж, нөхөн сэргээх зорилгоор Баяндун, Дашбалбар сумын нутагт орших Угтам уулыг 1993 онд БНГ-аах тогтоон хамгаалалтад авсан.

Тосонхулстайн БНГ: Цагаан зээрийн төллөх гол нутгийг хамгаалах нөөц газар болгон Цагаан-Овоо, Хөлөнбуйр, Баянтүмэн сумдын нутагт орших Тосонхулстайн нуурын салбарыг хамруулан 4700 км2 газрыг 1998 онд хамгаалалтад авсан. Түгээмэл тархацтай 25 овог, 80 зүйлийн ургамал бүртгэгдсэнээс өргөст сарнай, юлдэн, тарваган шийр, таван салаа, нарийн сараан, дэрвээн хазаар өвс, ленийн ботууль, сибирийн хялгана, зүр өвс зэрэг эмийн ховор ургамал ургадаг. Мөн монголд ховор хархираа тогоруу, хээрийн тоодог шувуу, зараа зэрэг байдаг.

4. Түүх. соёлын дурсгалт газруудын нөөц, онцлог.

Дорнод аймгийн түүх, соёлын дурсгалт газрууд одоог хүртэл бүрэн төгс хадгалагдсаар ирсэн нь аялал жуулчлалын нөөц болж байгаа юм.

Цагаан-Овоо сумын нутагт Хэрлэн голын хойд эрэгт орших 11-р зууны Киданы үеийн Хэрлэн бар хотын туурь, Баян-Уул, Баяндун, Дашбалбар, Гурванзагал сумын нутгаар үргэлжлэх Чингисийн Хэрмэн зам, Халхгол сумаас хойш 35 км-т орших 1859-1964 онд бүтээсэн Их Бурхантын цогцолбор, Шонх таван толгой дахь түрэгийн үеийн хүн чулуу, Матад сумын Хийморийн говь, Наран, Сэргэлэн сумын Хөцөө гэдэг газар байдаг хүн чулуу, эрх чөлөөны төлөө тэмцэгч Гүн Саваагийн балгас, Халхгол сумын нутаг Тамсагбулаг гэдэг газар байдаг Илдэн хошууны Тогтохтөр вангийн бүтээсэн хиймэл уул Утай 5 уул, “Монголын нууц товчоо” номонд бичигдсэн Мэлхий буюу гэр хад зэрэг түүх, соёлын дурсгалт газрууд бий.

5. Дорнод аймагт байдаг түүхт хөшөө, дурсгалт газрууд

1. Халхгол суманд 1939 оны дайны талбар, Ханан хөшөө, Яковлевын хөшөө, монголын Хилчин дайчдын хөшөө, Ерэн баатрын хөшөө, Ялалтын хөшөөний цогцолбор, Улаан армийн корпус командлан захирагч Г.К.Жуковын командын байр, Л.Дандарын Монгол улсын баатар цол авсан нуувч, М.Экейн Монгол улсын баатар болсон газар байдаг.

2. Чойбалсан хотод Монгол улсын маршал, Улсын Хошой баатар Х.Чойбалсангийн хөшөө, Монгол дайчдын хөшөө, Зөвлөлтийн нисэгчдийн хөшөө, ардын уран зохиолч Ц.Дамдинсүрэнгийн хөшөө, Бөртэ-Үжиний хөшөө, яруу найрагч З.Нямсүрэнгийн дурсгалд зориулсан гэрэлт хөшөө, ЗХУ-ын баатар Н.Ф.Гастеллогийн хөшөө, Халхголын дайнд үрэгдсэн Зөвлөлтийн дайчдын булш, генерал Курилаткины хөшөө, зөвлөлтийн 17 дугаар армийн штабын барилга, Баянтүмэн хотыг бөмбөгдсөн газарт босгосон дурсгалын хөшөө зэрэг бий.

Гурав. Аялал жуулчлал хөгжих таатай нөхцөл, хэтийн төлөв

Дорнод аймагт аялал жуулчлалын салбар хөгжих таатай нөхцөлд дараах зүйлс багтах ба эдгээр нөхцлийг ашиглахыг нэн тэргүүний зорилтоо болгон, салбарт ажиллагч орон нутгийн харьялал бүхий аж ахуйн нэгж, байгууллага, иргэдэд давуу эрхээр дэмжлэг үзүүлнэ. 

3.1. Аймагт аялал жуулчлал хөгжүүлэх таатай нөхцлүүд

1. Дорнод Монголын уудам тэгш гадаргуу /Мэнэн, Тамсаг, Матадын тал/

2. Дэлхийд ховор үлдсэн цагаан зээрийн нүүдэл, идээшил, ахуй

3. Халхын голын дайн, түүний ялалтын ой, дайны баатруудад зориулсан хөшөө дурсгалууд, дайчин алдрын замнал

4. Нөмрөгийн үзэсгэлэнт байгаль

5. Буйр нуур, Халхын гол, Онон зэрэг гол мөрөн, нуурууд, тэдгээрт спорт загас агнуур хийх, байгалийн үзэсгэлэн

6. Улаанбаатар-Чойбалсан-Хайлаар чиглэлийн агаарын нислэг, мөн Америк тивийг Зүүн Өмнөд Азитай холбох хойд туйлын агаарын шугам /Полярный трасс/-д нэгдэх. Чойбалсан хотын одоогийн төмөр замыг “Түмэн гол” олон улсын төслийн хүрээнд Матад, Тамсагбулаг хүртэл тавигдсан төмөр замын даланг ашиглан сунгаж, БНХАУ-ын ӨМӨЗО-ны Хянган аймгийн Ерши хот, Шилийн гол аймгийн Улиастай хот, Сүхбаатар аймгийн Бичигтийн боомт-Төмөртийн цайрын уурхай, Баруун-Урт-Дорнод Баянтүмэн гэсэн чиглэлээр олон улсын төмөр замын сүлжээнд холбогдох

7. Гадаад харилцааны хөгжилт

8. Мянганы замын хэвтээ тэнхлэгийн дагуу хот нь Ражин–Сонбонг–Жилин–Чанчунь–Улаан хот–Сүмбэр–Улаанбаатар чиглэлийн Азийн автозамын сүлжээнд холбогдох

9. Зэрлэг ан агнуур /саарал чоно, цагаан зээр, зэрлэг гахай гэх мэт/

10. Аймгийн нутаг дэвсгэрээр дамжин Чингисийн холбогдолтой газрууд, мөн нийслэл Улаанбаатарыг үзэх

11. Шашны болон бөө мөргөлийн аялал жуулчлал. Их Бурхант цогцолбор, Угтамын хийд, Цэрэн бөөгийн отог /Хархираа/

12. Аймгийн наадам, цагаан сарын ёслол, 

13. Эвент арга хэмжээ буриад түмний “Алтаргана”, барга ястны “Баргажин”, үзэмчин ардын “Алтан дөрөө” зэрэг үндэсний хэв шинжит наадмууд

14. Урлаг, соёл, спортын олон улсын болон бүс нутгийн чанартай арга хэмжээнүүд

15. Нүүдэлчин Монгол үндэсний ёс заншил, ахуй амьдралтай танилцах.

3.2. Аймгийн аялал жуулчлалын стратегийн нөөцүүд

1. Тэгш гадаргуу /Мэнэн, Тамсаг, Матадын тал нутаг/, /Халхгол, Матад сум/
2. Нөмрөгийн ДЦГ, сав газар /Халхгол сум/
3. Монгол Дагуурын ДЦГ /Чулуунхороот сум/
4. Буйр нуур /Халхгол сум/
5. Их Бурхант /Халхгол сум/
6. Бөөгийн отог /Баян-Уул сум/
7. Угтамын хийд /Баяндун сум/
8. Хэрлэн барс хотын туурь /Цагаан-Овоо сум/
9. Хэрлэн гол, Халх гол, Онон гол /Хэрлэн, Халхгол, Баян-Уул сум/
10. Хөх нуур /Чойбалсан сум/
11. Тэмээн чулуу, тэмээн чулууны агуй /Баяндун сум/
12. Шонх таван толгой дахь түрэгийн үеийн хүн чулуу /Матад сум/
13. Халхын голын тулалдааны хөшөө дурсгалууд /Халхгол сум/
14. ЗХУ-ын маршал Г.К.Жуковын командын байр /Халхгол сум/

15. Тугийн сүм, Төрийн ус булаг /Булган сум/
Эдгээр таатай нөхцөл, нөөцүүд стратегийг бодлогоор зохицуулах арга хэмжээ авч, аймаг, сумын ИТХ-аар хэлэлцүүлэн эдгээрийг хамгаалах, сэргээн засварлах, зохистой ашиглах ажлыг зохион байгуулах хөтөлбөр төлөвлөгөөг батлана.

Дөрөв. Гадаад, дотоодын аялагчид, жуулчдад үйлчлэх маршрут:


Дорнод аймагт дараах аялал жуулчлалын төрлүүдийг хөгжүүлэх боломжтой байна.

1. Усан аялал /завиар аялах, загас агнах/

2. Шувуу ажиглах, судалгаа шинжилгээний аялал. Монгол болон дэлхийд ховордсон цэн тогоруу, цагаан тогоруу, нүүдлийн 262, зусаж өндөглөдөг 212, дайрч өнгөрдөг 66 зүйлийн шувуудыг ажиглах

3. Цагаан зээрийн нүүдлийг ажиглах аялал. Мэнэнгийн тал, Тосонхулстай, Яхь нуурын БНГ-уудад нүүдэллэх цагаан зээрийн сүргийг тэгш сайхан тал нутагтайгаа зохицон идээшилж байгааг харах боломжтой.

4. Түүх, соёлын дурсгалт газруудаар аялах.

5. Олон ястны зан заншил, нүүдэлчин малчдын амьдрал, ахуйтай танилцах аялал. Тэдгээрийн онцлогийг дэлхийд таниулах

6. Нутгийн иргэдэд түшиглэсэн байгалийн аялал жуулчлал

7. Эргэн дурсахуй аялал. Халхгол сумын нутагт 1945 оны дайнд үрэгдсэн ахмад дайчдын дурсгалыг хүндэтгэх, Орос, Япон орнуудын ахмад дайчдыг дайчин нөхдөө дурсахад зориулсан аялал зохион байгуулах.

8. Адал явдалт аялал. Халхгол сумын нутагт дайны ул мөрийг харуулсан музей, дайн болж байсан газруудыг түшиглэн зохион байгуулж болно.

9. Шашин, мөргөлийн аялал

10. Чоно, зээр агнах, морин болон явган аялал. 

11. Буйр нуурт дайвинг буюу усанд өндрөөс үсрэх

12. Агаарын бөмбөлөг /держабль/-өөр байгалийг ажих зэрэг аялал жуулчлалын төрлүүдийг хөгжүүлэхэд дараах маршрутаар үйлчлэх боломжтой.

Мэнэнгийн тал, Буйр нуур, Халхголын чиглэл: /онгоц, автомашинаар/

Зорилго: Монголын уудам тэгш талын экологийн онцлог, тэнд амьдарч буй хүмүүсийн ахуй амьдрал, ургамал, ан амьтанг үзэж судлах, түүх соёлын дурсгалт газруудаар аялах арга хэмжээг зохион байгуулна.

Маршрут: Чойбалсан хот-Мэнэнгийн тал-Буйр нуур-Буйр нуурын жуулчдын бааз-Халхгол-Их Бурхант-Хөшөө дурсгал-Сүмбэр-Нөмрөг-Тамсагбулаг-Чойбалсан хот. Мөн энэ чиглэлд хэд хэдэн аяллыг зохион байгуулж болно.

Маршрут – А1: Чойбалсан хот-Мэнэнгийн тал-Буйр нуур-Халхгол-Их тохой-Амгалант-Хэрээ уул-Дэгээ гол-Тултын хясаа-Халхгол сум-Чойбалсан хот. /Нийт 950 км/

Аяллыг 8 дугаар сарын 20-ноос 10 дугаар сарын 1-ны хооронд аялахад тохиромжтой тул, зэвэг, цурхай, булуу цагаан зэрэг 11 зүйлийн загас сонирхож, загасчлах боломжтой. Мөн тал газар нар мандах, жаргах гайхамшигтай агшинг үзнэ.

Монгол улсын хамгийн олон зүйлийн загастай Буйр нуур нь 43 зүйлийн загастай, далайн түвшнээс дээш 583 м өндөрт орших бөгөөд 615 км2 талбайтай, 50 м хүртэл гүн, цэнгэг устай, булуу цагаан, өлгөр цагаан, тул, зэвэг, хадран, улаан живэрт, цулбуурт, хэлтэг, цурхай зэрэг 20 гаруй төрлийн экологийн хувьд цэвэр агнуурын загасны нөөцтэй юм.

Маршрут – А2: Чойбалсан хот-Буйр нуур-Халхгол-Нөмрөгийн суман-Нөмрөгийн голын хөндий-Хавирга уул-Халхгол сум-Чойбалсан хот /нийт 1140 км зам туулна/

Нөмрөгийн ДЦГ-аар аялж, буган хандгай, бор гөрөөс, цагаан цээнэ зэрэг ховор ургамал амьтан ажиглан харж, байгалийн сайханд саатан амарч, морин ба явган аялал зохион байгуулж, нутгийн иргэдийн аж амьдрал, монгол зан заншилтай танилцах боломжтой.

Маршрут – А3: Чойбалсан хот-Буйр нуур-Халхгол-Их бурхант-Хөшөө дурсгалууд-Сүмбэр-Чойбалсан хот /нийт 800 км/

Энэ чиглэлд түүхийн дурсгалт газруудаар аялан Халхголын дайны үеийн дурсгалт газар, хөшөө, хүн чулуу, Их Бурхант цогцолбортой танилцах аялал зохион байгуулна. Үүнд:

· Халхголын ялалтын Ханан хөшөө /Баянцагааны нуруу/

· Яковлевчуудын хөшөө /Улаан армийн танкын 11 дүгээр бригад/

· Монголын хилчин дайчдын хөшөө

· 90 баатрын хөшөө

· Ялалтын хөшөөний цогцолбор /Хамар даваа/

· Халхгол дахь армийн 1 дүгээр бүлгийн командлагч, Улаан армийн бригад командлан захирагч Г.К.Жуковын командын байр /Хамар даваа/

· Дайчин алдрын “Ялалт” музей зэргийг үзнэ.

Халхгол сумын нутагт орших Монголын соёлын түүхийн томоохон дурсгалын нэг болох “Их бурхант” нь Халхголын баруун эргийн тохойн 35 градусын налуу энгэрт оршино. Халхын сэцэн хан аймгийн Илдэн жун ван Бат-Очирын Тогтохтөрийн /То ван, 1797-1867/ санаачлага удирдлагаар 1859-1864 онд бүтээсэн нь “Их шүтээн”, “Их Бурхант” хэмээн олноо алдаршжээ. Энэхүү гайхамшигт дурсгалыг 1997 оны намар сэргээн зассан. Жанрайсаг бурхныг аравнайлж ёслол үйлдсэнээр 19-р зууны соёл, түүхийн гайхамшигт цогцолбор хойч үеийнхэнд бодит байдлаар уланмжлагдан үлдэх боломжтой болжээ. 

Мөн Халхгол сумын төвийн өмнө 7 км зайтай Шонх таван толгой нэртэй газарт бүтнээрээ үлдсэн хоёр хүн чулуу бий. Энд дүрслэгдсэн хувцас, гэзэг, эд юмс, сандал суудал зэрэг нь XIII-XIY зууны дурсгал болохыг гэрчилнэ. 


Улз гол, Угтам уул, Чух нуурын чиглэл /автомашинаар/

Зорилго: Тал нутгийн ард түмний ахуй амьдрал, ёс заншилтай танилцах, байгаль, ургамал, ан амьтан сонирхох, агнуур хийх, жимс жимсгэнэ түүж, рашаан сувилалд амрах, жуулчдыг явган, морь, морин тэрэг, машинаар аялах арга хэмжээг зохион байгуулна. Энэ нь дотоодын аялал жуулчлалд түлхүү хэрэглэгдэнэ.

Маршрут – Б1: Чойбалсан хот-Хотонтын нуур-Хэрлэн бар хот-Дайхарын рашаан-Салбарын тал-Гүнцэнгэлэг нуур-Чойбалсан хот /нийт 300 км/

Энэ аялалд Монгол улс дахь Киданы үеийн цорын ганц өндөр Хэрлэн бар хотын туурь, Хотонт нуурт усны шувуудын цугларалт үзэх, Дайхарын рашаан, Салбарын талд цагаан зээрийн  идээшил нутагт цагаан зээрийг ажиглах, Гүнцэнгэлэг нуурын амралтанд тухлан саатаж, ходоодны рашаан сонирхон, усанд сэлж, завиар зугаалан барга, буриад зоны ёс заншилтай танилцах боломжтой.

Монгол нутаг дахь Киданы үеийн хот суурины томоохон дурсгалын нэг Хэрлэн бар хот Цагаан-Овоо сумын нутаг Баруун Дөрөө нуурын зүүн урд оршдог. 1953-1955 онд археологич Х.Пэрлээ “Барс-1” хотын хэрмийн доторхи 4 барилга, бага хэрмийн орчин тойрны жижиг барилгын суурь, шохой шатааж байсан зуухны ор зэргийг малтан шинжилж, том бурхны сэнтий, дээврийн хөх тоосгон ваар, том жижиг хэмжээний угалзтай, угалзгүй тоосго, шавар баримал, ур хийц сайтай бурхны үлдэгдэл, бурхны баримал, чимэглэлийн хэсэг, жансагийн мал адгуусны дүрс, цац, сийлбэртэй мод, яс, төмөрлөг зүйл илрүүлэн олж, уг барилга нь бурхан шүтээний газар байсан болохыг тогтоосон байна. Одоо Хэрлэн бар хотын туурийн нэг суврага үлдсэн байгаа.

Маршрут – Б2: Чойбалсан хот-Угтамын хийд-Толь нуур-Улз гол-Чухын амралт-Чингисийн хэрмэн зам-Яхь нуур-Чойбалсан хот. /Нийт 450 км/

Энэ чиглэлд Угтамын хийд, шашны зан үйлтэй танилцах, Тогоон Төмөр хааны үеийн түүх, эртний булш, хиргэсүүр, түүх, соёлын дурсгалт газрууд, Чингисийн Хэрмэн замыг сонирхох боломжтой. Хийдийн дэргэд эмчилгээний чанартай халуун ус, Угтам уул орчмын ойт хээрийн бүсийн ургамал, амьтантай танилцан Толь нуурын эрэгт буудаллан тэр орчмын байгалийн сайханд амарч, ус намгийн шувуудыг ажиглах боломжтой. Мөн Улз голын сав газрын гол горхи, нуур цөөрмүүдэд загас, ондатр болон хун, ангир галуу, нугас зэрэг шувууд амьдардаг.

Угтамын БНГ нь байгалийн өвөрмөц тогтоцтойгоос гадна эртний түүх, соёлын дурсгалыг хадгалсан 13 дугаар зууны үеийн хөшөө, булш, хиргисүүрүүд байдаг газар юм. Халиу, буга, бор гөрөөс, гахай, шилүүс, чоно гэх мэт ойт хээрийн тайгын амьтад, олон улсын улаан номд бүртгэгдсэн хан бүргэд, цэн тогоруу, байгалийн нугас, зээрд шонхор, хонин тоодог, цагаан сүүлт бүргэд, халзан ангир, тас, саарал хавтаалж бий.

Монгол улсын нутагт “Чингисийн далан”, “Чингисийн зам”, “Чингисийн хэрэм” нэртэй нэлээд хэдэн дурсгал байдгийн нэг нь Хэнтий аймгийн Баян-Адрага сумын хуучин төвийн баруун талаас эхлэн Хуурайн давааг чиглэн, Нарийн хөндийд хүрч, Сайханы араас Сайн цагаан нуурын хойгуур гарч, Норовлин сумын Улзын өндөр дов,  Дорнод аймгийн Баяндун сумын нутаг Хэрмийн худаг зэрэг газраар дамжин улмаар, Цагаан-Овоо, Сэргэлэн, Гурванзагал сумдын нутгаар БНХАУ-ын нутагт ортол хэсэг газар тасран үргэлжилсэн шороон хэрэм юм. Энэ хэрмийн урт нь 500-600 км,. 

Маршрут – Б3: Чойбалсан хот-Гүнцэнгэлэг нуур-Хархираа-Баян-Уул сум-Ононгийн амралт-Баян-Уул сум-Цагаан-Овоо сум-Чойбалсан хот. /нийт 580 км/

Энэ чиглэлд Баян-Уул, Өвөр хошуу, Бүрэнхаан уулын Их газар болон Хархираагийн байгалийн үзэсгэлэнт газраар тухлан аялж, бөөгийн ёс заншилтай танилцах болно. Мөн хаврын улиралд тэрэлжинд сууж, хусны шүүс ууж биеэ эмчилж алжаалаа тайлах, намрын улиралд Онон голын усанд суух, рашаанаар эмчилгээ хийх, жимс жимсгэнэ түүх, загасчлах, ан амьтан агнах зэрэг аяллыг зохион байгуулах боломжтой.

Баян-Уул, Хэнтийн аймгийн Дадал сумын чиглэл /автомашинаар/

Маршрут – В1: ОХУ-ын Верхний Ульхун-Ульхан майхан-Онон гол-3 хясуу

Маршрут – В2: Чойбалсан хот-Баян-Уул сум-Эрээний даваа-Онон гол-Ульхан-Баян-Уул сум-Чойбалсан хот

Маршрут – В3: Улаанбаатар хот-Хэнтийн Батширээт-Дадал-Онон гол-Баян-Уул сум-Чойбалсан хот-Улаанбаатар хот /нийт 1560 км/

Энэ чиглэлд спорт загас агнуурын чиглэлээр жуулчид оруулах боломжтой. Энэ бүс нутагт тул, зэвэг, цурхай зэрэг загас элбэг. Мөн түүнчлэн эзэн Чингис хааны холбогдолтой дурсгалууд үзэх боломжтой.

Чулуунхороот, Хөх нуурын чиглэлд /автомашин, галттэрэг, мориор/

Маршрут: Чойбалсан хот-Хавирга-Хөх нуур-Чулуунхороот сум-Монгол дагуур-Хөх нуур-Хавирга-Чойбалсан хот /нийт 560 км/

Энэ чиглэл нь Монгол улсын хамгийн нам дор газар болох хөх нуураар дамжих бөгөөд энд төрөл бүрийн ховор шувууд ажиглан, загасчлах боломжтой. Мөн монгол Дагуурын ДЦГ-т шувуу ажиглах аялал хийх боломжтой. Чулуунхороот сумаас холгүй Монгол улс, БНХАУ, ОХУ-ын хилийн уулзвар цэг бий.

Тав. Хөтөлбөрийн санхүүжилт

1.Хөтөлбөрийг хэрэгжүүлэх зорилгоор аялал жуулчлалын сан байгуулна. Сан дараах эх үүсвэрээс бүрдэнэ.

а. Жил бүрийн улсын болон орон нутгийн төсвөөс хуваарилсан хөрөнгө

б. Гадаад дотоодын иргэд, байгууллагауулын тусламж хандив,

в. Хуулиар хориглоогүй бусад эх үүсвэх.

Зургаа. Хөтөлбөрийн удирдлага, зохион байгуулалт

1.Хөтөлбөрийг хэрэгжүүлэх ажлыг аймгийн Засаг даргын захирамжаар баталсан аялал жуулчлалын зөвлөл удирдан зохион байгуулж, зохицуулах, хяналт тавих үүргийг гүйцэтгэнэ. Зөвлөлийн үйл ажиллагааны чиглэл нь:

a. Хөтөлбөрийн хэрэгжилтийг удирдан зохион байгуулах

b. Хөтөлбөрийн хэрэгжилтэд дүн шинжилгээ хийж, үнэлэлт дүгнэлт өгөх, хөтөлбөр төлөвлөгөөнд нэмэлт, өөрчлөлт оруулах саналыг аймгийн ИТХТэргүүлэгчдэд тавьж шийдвэрлүүлэх

c. Хөтөлбөрийг хэрэгжүүлэх ажилд оролцогч төрийн ба төрийн бус, эрдэм шинжилгээний, гадаадын төслийн, зээл тусламжийн байгууллагуудын уялдаа холбоо, хамтран ажиллах нөхцлийг бүрдүүлэх

d. Сум, орон нутгийг мэргэжил арга зүйн удирдамжаар хангах

e. Хөтөлбөрийн хэрэгжилтэд хяналт тавьж, үр дүнгийн талаар аймгийн ИТХТ-ийн хуралдаанд тайлагнана.

Долоо. Хөтөлбөрийн хугацаа

Хөтөлбөрийг 2009-2012 он

 2012-2019 он хүртэл үе шаттайгаар хэрэгжүүлнэ.

Найм. Хөтөлбөрийн үр дүн

1. Хөтөлбөрийг хэрэгжүүлснээр Дорнод аймагт аялал жуулчлал хөгжих таатай орчин бүрдэх бөгөөд жуулчны баазын тоо нэмэгдэн, үйлчилгээний байгууллагын чанар, үйлчилгээ сайжирч, ажлын байр нэмэгдэж, ажилгүйчүүдийн тоо багассанаар орон нутгийн нийгэм эдийн засгийн өсөлтөд тодорхой хувь нэмэр оруулна.

2. Аялал жуулчлалыг тэргүүлэх чиглэл болгон хөгжүүлснээр дэлхийн улс орнуудтай гадаад харилцаа өргөжинө, аймгийн нэр хүнд, имидж өснө, валютийн эх үүсвэрийг нэмэгдүүлнэ, шинэ соёл, техник технологи, гадаадын хөрөнгө оруулалт нэвтрэн орж ирнэ, орон нутгийн ард иргэдийн амьдрал ахуй сайжирна.

3. Аялал жуулчлалын төрөлжсөн маршрутыг тогтоон хөгжүүлснээр байгалийн нөөц ашиглалт, түүнийг хамгаалах, нөхөн сэргээх ажил сайжирна.

4. Аялал жуулчлалын салбараас орсон орлого ДНБ-д эзлэх хувийг дээшлүүлнэ.

5. Утаагүй үйлдвэрлэл буюу экспортын шинэ салбартай болно.

6. Үндэсний хэв шинжит болон уламжлалт материалаар бэлэг дурсгал, сувинер үйлдвэрлэгчдийн тоо нэмэгдэж, иргэдийн амьжиргаа дээшилнэ.

ТАНИЛЦУУЛГА


Монгол улсын “Аялал жуулчлалын тухай” хуулийн 18 дугаар зүйлийн 1.4-т заасны дагуу “Аялал жуулчлал хөгжүүлэх” аймгийн дэд хөтөлбөрийг анх удаа 2005 оны аймгийн Иргэдийн төлөөлөгчдийн хурлын Тэргүүлэгчдийн 95 дугаар тогтоолоо батлуулсан билээ.


Уг хөтөлбөр 6 хэсгээс бүрдсэн 2 үе шаттайгаар /2005-2009, 2009-2012 он/ хэрэгжүүлэхээр төлөвлөгөөний хамт хийгдсэн байсан. Хөтөлбөрийг хэрэгжүүлэх зорилгоор аймгийн Засаг даргын үйл ажиллагааны мөрийн хөтөлбөр, нийгэм эдийн засгийн үндсэн чиглэд тусгуулан хэрэгжүүлсэн ирсэн.  


Хөтөлбөрийг хэрэгжүүлэх төлөвлөгөөнд 19 төрлийн арга хэмжээ тусгагдсаныг 2005-2009 оны байдлаар биелэлтийг гаргаж үзэхэд 45.2 хувьтай байна. 


Хуучин хөтөлбөрт дүгнэлт хийж үзэхэд цаг үеийн байдалтай зарим талаар хоцрогдож, нэр томьёоны хувьд өөрчлөх шаардлага гарсан тул дахин шинэчлэн боловсруулж аймгийн ИТХТ-ийн хурлаар хэлэлцүүлэн батлуулахаар санал оруулж байна. 

Төрийн зүгээс аялал жуулчлалын салбарын эрх зүйн орчинг боловсронгуй болгох, дэд бүтцийг сайжруулах, энэ салбарт хөрөнгө оруулалтыг татах, үйл ажиллагаанд нь хяналт тавих зэрэг бодлого барьж байна.

Аймгийн аялал жуулчлалыг хөгжилд тодорхой ахиц гаргах, бие даасан мэргэжлийн байгууллага байгуулах зорилгоор 2007 онд аймгийн ИТХТ-ийн хуралдаанаар хэлэлцүүлэн “Чойбалсан хөтөч” ОНӨКомпанийг байгуулсан. Энэ компани маань өнгөрсөн хугацаанд нэлээд олон гадаад, дотоодын компаниудтай гэрээ байгуулан ажилласан байна. 


Аялал жуулчлалын салбар нь 100 хувь хувийн хэвшилд шилжсэн тул хөрөнгө санхүүгийн боломж муутай хөгжил дэвшил удаан байна. Гэхдээ сүүлийн жилүүдэд аялал жуулчлалын салбарт бизнес эрхлэх хүсэлтэй иргэдийн санал санаачлага их гарч байна. 


2005-2009 оны хугацаанд аялал жуулчлалын салбарт хувийн хөрөнгө оруулалтаар томоохон зочид буудал цогцолборууд баригдаж байна. Үүнд 2006 онд орчин үеийн тохилог, шинэлэг дизайн бүхий “Их урсгал”, “Марал” зочид буудал, зоогийн газар, “Чадангууд” цогцолбор, 2008 онд “Болор”, “East palase” нэртэй 2 үйлчилгээний цогцолбор ашиглалтад орсныг та бүхэн мэдэж байгаа. Харин жуулчны бааз шинээр нэмэгдээгүй байна. 


Манай аймгийн хувьд 2 улстай хиллэдэг учир хил орчмын аялал жуулчлал хөгжүүлэх нэн тохиромжтой. Сүүлийн жилүүдэд бусад аялал жуулчлалын компаниуд манай аймагт аялал жуулчлалын үйл ажиллагаа эрхлэх сонирхолтой байна. Иймд бид орон нутагтаа аялал жуулчлалыг цэгцтэй хөгжүүлэх бодлого барин ажиллах шаардлагатай болж байна.


Шинэчилсэн “Аялал жуулчлал хөгжүүлэх” аймгийн дэд хөтөлбөр нь 8 хэсгээс бүрдсэн 2 үе шаттайгаар 2009-2016 он хүртэл баримталахаар боловсруулсан. Мөн хөтөлбөр хэрэгжүүлэх төлөвлөгөөтэй болно.

АЙМГИЙН ЗАСАГ ДАРГЫН ТАМГЫН ГАЗАР

АЙМГИЙН АЯЛАЛ ЖУУЛЧЛАЛ ХӨГЖҮҮЛЭХ ХӨТӨЛБӨРИЙГ ХЭРЭГЖҮҮЛЭХ

АРГА ХЭМЖЭЭНИЙ ТӨЛӨВЛӨГӨӨНИЙ БИЕЛЭЛТ /2005-2009 ОН/

	Зорилго
	Хэрэгжүүлэх арга хэмжээ
	Биелэлт

	1
	2
	3

	Хөтөлбөрийн зорилго: байгаль, түүх, соёлын дурсгалт газруудыг түшиглэн орон нутагт аялал жуулчлал тогтвортой хөгжүүлж, аймгийн эдийн засгийн хөгжилд дорвитой хувь нэмэр оруулж, улмаар иргэдийн амьдралын түвшинг нэмэгдүүлэхэд оршино.
	1. “Аймгийн аялал жуулчлал хөгжүүлэх дэд хөтөлбөр”-ийг боловсруулан ИТХТ-ийн хурлаар батлуулан хэрэгжилтийн явц, үр дүнг хэвлэл мэдээллийн хэрэгслээр нийтэд мэдээлэх
	Хөтөлбөр, төлөвлөгөөг боловсруулан аймгийн ИТХТ-ийн хурлаар хэлэлцүүлэн 2005 оны 95 тоот тогтоолоор батлуулсан. Биелэлт 100 хувь

	
	2. Жил бүр аялал жуулчлалын чиглэлээр зохион байгуулах ажлын төлөвлөгөө гарган ажиллах
	Жил бүр аялал жуулчлалын чиглэлээр зохион байгуулах ажлын төлөвлөгөө гарган Аялал жуулчлалын газарт хүргүүлдэг. Биелэлт 100.0 хувь

	
	3. Аялал жуулчлал хөгжүүлэх сан байгуулах, улсын болон орон нутгийн төсвөөс хөрөнгө тусгуулах
	Сан бүрдүүлж чадахгүй байна. Гэвч аймгийн Засаг даргын мөрийн хөтөлбөр, үндсэн чиглэлд аялал жуулчлалын чиглэлээр зохион байгуулах арга хэмжээ тусгуулан ажиллаж байна. Улсын болон орон  төсвийн хөрөнгөөр түүх соёлын дурсгалт газруудыг сэргээн засварлах ажлыг ажлуудыг хийж байна. Биелэлт 50.0 хувь 

	
	4. Мэдээллийн төв байгуулж, аялал жуулчлалын салбарт ажиллаж байгаа аж ахуйн нэгж, байгууллагуудын танилцуулгыг бэлтгүүлэн гаргуулж, мэдээллийн төвүүдээр сурталчилан, тэдний хамтын ажиллагааг өргөжүүлэх
	Аймгийн Засаг даргын дэмжлэгтэйгээр “Дорнод нутгаар аялахуй” ном монгол хятад орос, монгол англи япон хэл дээр, Дорнод аймгийн аялал жуулчлалын маршрутаар газрын зураг, “Нар туссан Дорнод” фото альбом, “Дорнод аймаг” танилцуулага монгол орос хятад хэл дээр хэвлүүлэн гаргасан. Биелэлт 70.0 хувь 

	
	5. Аялал жуулчлалын маршрутаар явж кино зураг авч, богино хэмжээний сурталчилгааны кино хийх
	Хөрөнгийн асуудал шийдэгдээгүй учир хийгдээгүй. Биелэлт 0 хувь 

	
	6. Зам, тээвэр, аялал жуулчлалын яамтай хамтран ажиллах талаар санал боловсруулж, төлөвлөгөө гаргах
	Жил бүр Зам, тээвэр, аялал жуулчлалын яамтай хамран ажиллах төлөвлөгөө, санал боловсруулж ажилласан. Яамтай хамтран 2005 онд “Орон нутагт аялал жуулчлал хөгжүүлэх нь”, 2007 онд “Аялал жуулчлалын үйлчилгээний менежмент”  сэдэвт сургалт зөвлөгөөнийг зохион байгуулсан. Биелэлт 70.0 хувь  

	
	7. Улаанбаатар хотод болдог аялал жуулчлалын үзэсгэлэн, хөрш зэргэлдээ 3 улсын “Аялал жуулчлалын өдөр”-т өргөн хүрээтэй оролцох, улмаар аймагтаа зохион байгуулах
	ЗТАЖЯам, Аялал жуулчлалын холбооноос Улаанбаатар хотод зохион байгуулдаг аялал жуулчлалын үзэсгэлэнд 2007, 2008 онд аймаг орон нутгаа сурталчилан амжилттай оролцсон. Мөн хөрш зэргэлдээ 3 улсын “Аялал жуулчлалын өдөр”-т сүүлийн 5 жил зохион байгуулалттай оролцож байгаа. Биелэлт 50.0 хувь 

	
	8. Түүх соёлын дурсгалт газрууд, эмчилгээний рашаан булгийн судалгаа бүртгэл гаргаж, цаашид ашиглах талаар дэмжлэг үзүүлэх
	Аймгийнхаа түүх, соёлын дурсгалт болон байгалийн үзэсгэлэнт газруудын судалгааг гаргасан. Одоогийн байдлаар Баяндун сумын нутаг дахь Угтамын хийд орчимд байдаг ходоодны рашааны түшиглэн “Угтам” амралтын газар ажиллаж байна. Биелэлт 50 хувь 

	
	9. Үйлчилгээний байгууллагуудын чанар стандартыг сайжруулах чиглэлээр сургалт, сурталчилгааг тогтмолжуулах, зочид буудал, жуулчны баазуудын зэрэглэлийг тогтооно.
	2007 онд “Аялал жуулчлалын үйлчилгээний менежмент” сэдэвт сургалт зөвлөгөөнийг зохион байгуулсан. 2007-2008 оны хичээлийн жилд тус аймгийн “Дорнод дээд” сургуульд аялал жуулчлалын анги шинээр нээж, анхны элсэлтээрээ 20 оюутан элсүүлсэн. 2005 онд МХГ-тай хамтран аймгийн төвд үйл ажиллага эрхлэж байгаа зочид буудлуудад хяналт шалгалт хийсэн. Үүнд 16 зочид буудал хамрагдсан. 2007 онд Статистикийн хэлтэстэй хамтран аялал жуулчлалын салбарт ажиллаж байгаа жуулчны бааз, зочид буудлуудыг улсын бүртгэлд оруулах нэгдсэн үзлэгийг 8 дугаар сард зохион байгуулсан. Үзлэгт 17 зочид буудал, 4 жуулчны бааз хамрагдсан. Биелэлт 50.0 хувь

	
	10. Хил залгаа хөрш ОХУ-ын Өвөр байгалийн хязгаарын Чита муж,  БНХАУ-ын ӨМӨЗО-ны Хянган аймаг, Хөлөнбуйр, Манжуур хоттой аялал жуулчлалын чиглэлээр хамтран ажиллах гэрээ байгуулан ажиллах
	2006 онд Монгол улсын Дорнод аймаг, ОХУ-ын Чита муж, Агын Буриадын Үндэсний тойрог, БНХАУ-ын ӨМӨЗО-ны Манжуур хотын хооронд аялал жуулчлалын алтан гурвалжин маршрут  зохион хамтран ажиллах гэрээ байгуулан, Дорнод аймаг, БНХАУ-ын ӨМӨЗО-ны Хянган аймгийн аялал жуулчлалын газартай аялал жуулчлалын чиглэлээр хамтран ажиллах санамж бичигт гарын үсэг зурсан. Биелэлт 50.0 хувь

	
	11. Аялал жуулчлалын үйл ажиллагаа эрхлэх хүсэл санаачлагыг дэмжиж, аялагч, жуулчдад үйлчлэх үндсэн ба туслах маршрутын дагуу жуулчны баазын тоог нэмэгдүүлэх.
	Одоогийн байдлаар аймгийн хэмжээнд хүүхдийн “Энх” зуслан, жуулчны гэр бааз, Шаазан нуурын эрэг дээр “Шаазан эко отог”, “Дөлөөн Хэрлэн” жуулчны бааз, Буйр нуурын эрэг дээр “Буйр тревел”, Баян-Уул суманд “Хархираа” жуулчны гэр баазууд ажиллаж байна.  Биелэлт 50.0 хувь 

	
	12. Аймаг, орон нутгийн онцлог шинжийг харуулсан бэлэг дурсгалын үйлдвэрлэлийг хөгжүүлж, зах зээлд гарахад нь дэмжлэг үзүүлэх
	Монгол үндэсний хувцас, дагалдах хэрэгсэл, жижиг бэлэг дурсгалын бүтээгдэхүүн иргэд бага хэмжээгээр гэрээр хийж зах зээлд гаргаж байна. Иргэн Сарантуяагийн монгол үндэсний хувцас Улаанбаатар хотод зохион байгуулагддаг аялал жуулчлалын үзэсгэлэн худалдаа, БНХАУ-ын ӨМӨЗО-ны Хайлаар хотод болсон үзэсгэлэнд оролцож байсан.  Биелэлт 30 хувь 

	
	13. Аймгийн нэрийн бүтээгдэхүүнийг нэмэгдүүлэх, түүний чанар, этикетийг сайжруулах талаар дэмжлэг үзүүлэх
	Дорвитой хийсэн ажил байхгүй байна. Биелэлт 0 хувь

	
	14. Аялал жуулчлалын чиглэлийг замыг засварлах, жуулчдыг хүргэх унаа, тээврийн асуудлыг шийдвэрлэх, 
	Унаа тээвэр шаардлагатай үед Тээвэр зохицуулалтын албатай гэрээ байгуулан ажиллах боломжтой. Манай аймгийн хувь яг жуулчдад зориулсан тохилог тээврийн хэрэгсэл хангалтгүй байдаг. Биелэлт 10 хувь

	
	15. Бүсийн болон олон улсын чанартай хурал, сургалт, зөвлөгөөн, урлаг, соёл, спортын арга хэмжээг уламжлал болгон зохион байгуулах.
	Бүсиийн болон олон улсын чанартай соёл урлаг спортын олон арга хэмжээ уламжлал болон зохион байгуулагддсаг болсон. Үзэмчин түмний “Алтан дөрөө”, буриад түмний “Алтаргана”, барга ястны “Баргажин” наадам, Дарамзагдын нэрэмжит богино дууны уралдаан, “Зүүн бүсийн хурд” худан морины уралдаан, “Зүүн бүс түншлэл” гадаад, дотоодын хөрөнгө оруулагчдын зөвлөгөөн гэх мэт Биелэлт 70 хувь 

	
	16. Гэр бүл, хамт олноороо амралтын өдрүүдэд амрах нөхцөл бололцоог бүрдүүлж, өдрийн амралтыг аймгийн төвийн орчимд ажиллуулах, өвлийн аялал жуулчлалыг хөгжүүлэх боломжийг бүрдүүлэн дэмжих
	Орон нутгийн чанартай өвлийн аялал жуулчлалыг хөгжүүлэх чиглэлээр Улаанбаатар төмөр замын “Баянтүмэн” тасаг, “Гэр санаачлага” төсөл хамтран Монголын хамгийн нам дор газар Хөх нуурын орчим “Шинэ оны нар харах аялал”, “Цас мөсний баяр” зэрэг арга хэмжээг уламжлал болгон зохин байгуулж байна. Иргэд аж ахуйн нэгжээс өвлийн аялал жуулчлал хөгжүүлэх санал санаачлага гарахгүй байна. /Цанын бааз г.м/ Биелэлт 30 хувь

	
	17. Аялал жуулчлалын салбарт оруулах хөрөнгө оруулалтыг дэмжиж, орчны стандартыг сайжруулах, амрагч, жуулчдын тоог нэмэгдүүлэх
	2006 онд хувийн хөрөнгө оруулалтаар орчин үеийн тохилог, шинэлэг дизайн бүхий “Их урсгал”, “Марал” зочид буудал, зоогийн газар, “Чадангууд” цогцолбор ашиглалтад орсон. 2008 онд Улсын төсвийн 25.0 сая төгрөгийн хөрөнгөөр аймгийн ЗДТГ, БСШУЯамны Соёлын өвийг хамгаалах сантай хамтран Халхгол суманд орших Мэгжид Жанрайсаг “Их бурхант”-ийг сэргээн засварлах ажлыг эхлүүлсэн. Уг төсөл арга хэмжээ нь нийт 500.0 гаруй сая төгрөгийн хөрөнгөөр хийгдэх юм. Энэ жил эх байгалийн чулууг эрж хайж судлах, БНХАУ-ын ӨМӨЗО-ны Хайлаар хотоос барилгын материал судлах, захиалах, сүмын барилгын модыг бэлтгэх зэрэг ажлуудыг хийсэн. Булган сумын нутагт Чингэсийн хар туг байрлаж байсан Тугийн сүмийг барих ажлын зураг төсвийг боловсруулаад байна. Мөн улсын төсвийн хөрөнгөөр Халхгол суман дахь Ялалт, аймгийн төвийн байгалийн музейг засварлан тохижуулсан. Энэ жил манай аймагт хувийн хөрөнгө оруулалтаар орчин үеийн загвар стандартад нийцсэн “Болор”, “East palase” нэртэй 2 үйлчилгээний цогцолбор ашиглалтад орсон. Биелэлт 70 хувь

	
	18. Амралт, сувиллын газруудыг сэргээн ажиллуулахад дэмжлэг үзүүлнэ.
	Ахмадын амралтын газрыг 2007 оноос эхлэн аймгийн Засаг даргын дэмжлэгтэйгээр ажиллуулж эхэлсэн. Билэлт 10.0 хувь

	
	19. Аялал жуулчлалыг бүсчлэн хөгжүүлэх, зүүн бүсийн сүлжээ байгуулах
	Уулзаж ярилцсан боловч үр дүнтэй ажил хийгдээгүй байна. Биелэлт 0 хувь


Аймгийн ИТХ-ын Тэргүүлэгчдийн 2009 оны

... тоот тогтоолын 2 дугаар хавсралт
АЙМГИЙН АЯЛАЛ ЖУУЛЧЛАЛ ХӨГЖҮҮЛЭХ ХӨТӨЛБӨРИЙГ ХЭРЭГЖҮҮЛЭХ

АРГА ХЭМЖЭЭНИЙ ТӨЛӨВЛӨГӨӨ

	Зорилго
	Хэрэгжүүлэх арга хэмжээ
	Хугацаа
	Хариуцах эзэн
	Үр дүн

	1
	2
	3
	4
	5

	Хөтөлбөрийн зорилго: байгаль, түүх, соёлын дурсгалт газруудыг түшиглэн орон нутагт аялал жуулчлал тогтвортой хөгжүүлж, аймгийн эдийн засгийн хөгжилд дорвитой хувь нэмэр оруулж, улмаар иргэдийн амьдралын түвшинг нэмэгдүүлэхэд оршино.
	1. “Аймгийн аялал жуулчлал хөгжүүлэх дэд хөтөлбөр”-ийг боловсруулан ИТХТ-ийн хурлаар батлуулан хэрэгжилтийн явц, үр дүнг хэвлэл мэдээллийн хэрэгслээр нийтэд мэдээлэх
	2009 он
	Аймгийн ЗДТГ, БОАЖГазар, орон нутгийн радио, телевиз
	Аймгийн аялал жуулчлалын бүс нутгийг нийтэд сурталчилснаар орон нутагт аялал жуулчлал эрхлэх иргэдийн сонирхол дээшилнэ.

	
	2. Жил бүр аялал жуулчлалын чиглэлээр зохион байгуулах ажлын төлөвлөгөө гарган ажиллах
	Жил бүр
	Аймаг, сумдын ЗДТГ, БОАЖГазар аялал жуулчлалын байгууллагууд, 
	Аялал жуулчлалын чиглэлээр зохион байгуулах ажил цэгцтэй, хариуцлагатай болно.

	
	3. Аялал жуулчлал хөгжүүлэх сан байгуулах, улсын болон орон нутгийн төсвөөс хөрөнгө тусгуулах
	Жил бүр
	Аймгийн ЗДТГ, аялал жуулчлалын зөвлөл, БОАЖГазар
	Сан бүрдсэнээр аялал жуулчлал хөгжүүлэхэд дэмжлэг болно.

	
	4. Мэдээллийн төв байгуулж, аялал жуулчлалын салбарт ажиллаж байгаа аж ахуйн нэгж, байгууллагуудын танилцуулгыг бэлтгүүлэн гаргуулж, мэдээллийн төвүүдээр сурталчилан, тэдний хамтын ажиллагааг өргөжүүлэх
	2010 он
	Аймгийн ЗДТГ, БОАЖГазар, 

 орон нутгийн радио телевиз, аялал жуулчлалын байгууллагууд, 
	Мэдээллийн төв байгуулагдсанаар аялал жуулчлалын талаарх мэдээллийг авах боломжтой болох ба үйлчилгээ шуурхай, цаг хугацаа хэмнэн үйлчилгээ баталгаатай болно.

	
	5. Аялал жуулчлалын маршрутаар явж кино зураг авч, богино хэмжээний сурталчилгааны кино хийх
	2011 он
	Аймгийн ЗДТГ, орон нутгийн телевиз, аялал жуулчлалын байгууллагууд
	Аялалын маршрут сонгох сонголт оновчтой болж, сурталчилгаа сайжирна.

	
	6. Байгаль орчин, аялал жуулчлалын яамтай хамтран ажиллах талаар санал боловсруулж, төлөвлөгөө гаргах
	Жил бүр
	Аймгийн ЗДТГ,  БОАЖГ, БОАЖЯам
	Төрөөс аймаг орон нутаг руу хандах хандлага сайжирч, сургалт, сурталчилгаа идэвхжинэ.

	
	7. Улаанбаатар хотод болдог аялал жуулчлалын үзэсгэлэн, хөрш зэргэлдээ 3 улсын “Аялал жуулчлалын өдөр”-т өргөн хүрээтэй оролцох, улмаар аймагтаа зохион байгуулах
	2009-2016 он
	Аймгийн ЗДТГ, салбарын холбогдох байгууллагууд
	Аймаг, орон нутгаа сурталчилан, аялал жуулчлал хөгжих таатай орчин нэмэгдэж, тур операторуудтай холбоо тогтоож, аймагтаа жуулчид ирэх боломжийг нэмэгдүүлнэ.

	
	8. Түүх соёлын дурсгалт газрууд, эмчилгээний рашаан булгийн судалгаа бүртгэл гаргаж, цаашид ашиглах талаар дэмжлэг үзүүлэх
	2009-2016 он
	Аймгийн ЗДТГ, Музей, ЭМГазар, БОАЖГазар
	Түүх, соёлын дурсгалт газар, рашаан, булгийн хамгаалалт, ашиглалт сайжирна.

	
	9. Үйлчилгээний байгууллагуудын чанар стандартыг сайжруулах чиглэлээр сургалт, сурталчилгааг тогтмолжуулах, зочид буудал, жуулчны баазуудын зэрэглэлийг тогтооно.
	2009-2012 он
	БОАЖЯам, Аймгийн ЗДТГ, МХА, Аялал жуулчлалын салбар зөвлөл, аялал жуулчлалын байгууллагууд
	Үйлчилгээний байгууллагуудын чанар, үйлчилгээ сайжирна.

	
	10. Хил залгаа хөрш ОХУ-ын Өвөр байгалийн хязгаарын Чита муж,  БНХАУ-ын ӨМӨЗО-ны Хянган аймаг, Хөлөнбуйр, Манжуур хоттой аялал жуулчлалын чиглэлээр хамтран ажиллах гэрээ байгуулах, хэрэгжүүлэх
	2009-2010 он
	Аймгийн ЗДТГ, БОАЖГазар, аж ахуйн нэгжүүд
	Аялал жуулчлал хөгжих боломж нэмэгдэж, жуулчдын тоо өснө.

	
	11. Аялал жуулчлалын үйл ажиллагаа эрхлэх хүсэл санаачлагыг дэмжиж, аялагч, жуулчдад үйлчлэх үндсэн ба туслах маршрутын дагуу жуулчны баазын тоог нэмэгдүүлэх.
	2009-2012 он
	Аймгийн ЗДТГ, БОАЖГазар, аж ахуйн нэгжүүд
	Ирэх жуулчдын тоо нэмэгдэж, аж ахуйн нэгжийн ашиг орлого нэмэгдэж, үйл ажиллагаа сайжирна.

	
	12. Аймаг, орон нутгийн онцлог шинжийг харуулсан бэлэг дурсгалын үйлдвэрлэлийг хөгжүүлж, зах зээлд гарахад нь дэмжлэг үзүүлэх
	2009-2016 он
	Аймаг, сумдын  ЗДТГ, БОАЖГазар
	Аймаг, орон нутгийн нэрийн бүтээгдэхүүний нэр төрөл, иргэдийн ажлын байр, орлого нэмэгдэнэ.

	
	13. Аймгийн нэрийн бүтээгдэхүүнийг нэмэгдүүлэх, түүний чанар, этикетийг сайжруулах талаар дэмжлэг үзүүлэх
	2009-2012 он
	Аймаг, сумдын ЗДТГ, БОАЖГазар, аж ахуйн нэгж байгууллагууд
	Бүтээгдэхүүний нэр, төрөл, чанар сайжирна.

	
	14. Аялал жуулчлалын салбарын дэд бүтцийг сайжруулах /замыг засварлах, жуулчдыг хүргэх унаа, тээврийн асуудлыг шийдвэрлэх, эрчим хүчний хангамжийг сайжруулах, хөдөлгөөнт холбоотой болгох г.м./
	Жил бүр
	Аймгийн ЗДТГ, Тээвэр зохицуулалтын алба, “Дорнод автозам” ХК
	Дэд бүтцийг сайжруулснаар жуулчдын аялалын тав тухтай орчин бүрдэж, аюулгүй байдал хангагдана.

	
	15. Бүсийн болон олон улсын чанартай хурал, сургалт, зөвлөгөөн, урлаг, соёл, спортын арга хэмжээг уламжлал болгон зохион байгуулах.
	2009-2016 он
	Аймаг, сумдын ЗДТГ, БОАЖГазар, холбогдох байгууллагууд
	Орон нутагт ирэх аялагч, жуулчдын тоо нэмэгдэж, үйлчилгээний байгууллагуудын орлого өснө.

	
	16. Гэр бүл, хамт олноороо амралтын өдрүүдэд амрах нөхцөл бололцоог бүрдүүлж, өдрийн амралтыг аймгийн төвийн орчимд ажиллуулах, өвлийн аялал жуулчлалыг хөгжүүлэх боломжийг бүрдүүлэн дэмжих
	2009-2012 он
	Аймаг, сумдын ЗДТГ, БОАЖГазар, аж ахуйн нэгж байгууллагууд
	Иргэдийн амралтаа зөв боловсон өнгөрүүлэх таатай нөхцөл бүрдэж, эрүүл мэнд сайжирна. Мөн үйлчилгээний байгууллагуудын тоо, ажлын байр нэмэгдэнэ.

	
	17. Аялал жуулчлалын салбарт оруулах гадаад, дотоодын хөрөнгө оруулалтыг дэмжиж, орчны стандартыг сайжруулах, амрагч, жуулчдын тоог нэмэгдүүлэх
	2009-2012 он
	Аймгийн ЗДТГ, БОАЖГазар
	Аялал жуулчлалын салбарын байгууллагуудын чанар стандарт сайжирч, үйл ажиллагаа өргөтгөх боломж нэмэгдэн, жуулчдын тоо өснө.

	
	18. Амралт, сувиллын газруудыг сэргээн ажиллуулахад дэмжлэг үзүүлнэ.
	2009-2012 он
	Аймаг, сумдын ЗДТГ, БОАЖГазар, Эрүүл мэндийн газар
	Рашаан булгийн ашиглалт, хамгаалалт, иргэдийн эрүүл мэнд сайжирч, эмчилгээний төрөл, амралт сувиллын газар нэмэгдэнэ.

	
	19. Хөтөлбөрт тусгасан аялал жуулчлал хөгжих таатай нөхцөл, стратегийг хэрэгжүүлэхдээ шинжлэх ухааны үндэслэлтэй, оновчтой менежментийг судлан шийдвэр гаргах
	2009-2016 он
	Аймаг, сумдын Иргэдийн Төлөөлөгчдийн хурал, БОАЖГазар, мэргэжлийн байгууллагууд
	Маршрутын дагуух үзмэрүүд, тэдгээрийн орчимд бий болох аялал жуулчлалын үйлчилгээний байгууллагуудыг анхнаас цэгцтэй байгууллснаар үзмэр, үйлчилгээг бүрэн хэмжээний үр ашигтай болгож, нэмүү өртгийг бий болгоно.

	
	20. Аялал жуулчлалыг бүсчлэн хөгжүүлэх, зүүн бүсийн сүлжээ байгуулах
	2009-2016 он
	Дорнод, Хэнтий, Сүхбаатар аймгийн ЗДТГ, БОАЖЯам
	Аялал жуулчлалын хөгжилд тодорхой ахиц гарч, жуулчдын тоо нэмэгдэнэ.

